1970 — UZTAILLAK, 19

ZERUKO ARGIA

EZAGUTU EUSKALERRIA
Agintekera

Nekazaritza erakundetik sortzen zan politika-antolaketa, sen-
dien elkarte bat da, “federazio” bat. Baifia ez nolanai artuta,
sendia etxeari loturik bait-zegoan eta etxea bere lurrei.

Onela erriak etziran etxeen bildumak baizik; eta etxeak ziran
beren ordezkari, erri-batzarra (municipio) sortzen zutenmak. Erriak
berak ziran beren buruen jabe; arazoak zuzentzeko, berriz, erri-
-batzar irekia zuten agintari.

Erri bakoitzak berak zuzentzen zuan bere burua erri-batzarra-
ren bidez, erritar guzientzat zabalik egon oi zan batzar irekiaren
bidez, alegia. Geienetan eliz-atarietan biltzen ziran batzarrean.

Edozein erritar zan aukeratzaille eta edozein gerta zitekean
aukeratua. Gipuzkoan bakarrik XVI-gn gizalditik asi ziran bal-
dintzak jartzen: aukeratua izateko ezezik, aukeratzaille izateko
ere “millares” zeritzanaren jabe bear zuten izan. Bizkaian etzuten
onelako baldintza eta mugarik.

Erri-batzarraren ordezkoak, elkarrekin bildurik, osatzen zituz-
ten Batzar Nagusiak (Juntas Generales), eta auek ziran lege-
-batzarrak. Amaika eguneko batzarra izan oi zan. Eta errietako
ordezkarien auteskundez erabaki oi ziran gora-beera guziak.

Iiloiz garrantzi aundiko erabakiak ere artu oi zituzten. 1482-ko
urtean Inglaterrako Erregearekin amar urtetako ituna egin zuten
leorrez eta itsasoz elkarrekin pakean biziko zirala elkarri aginduaz.

Geroago sortu ziran Aldundiak (Diputacion): Iege-beterazie
ziran elkarte auek eta Batzar Nagusiek izendatu oi zituzten au-
etarako gizonak,

Euskalerriko politika-antolekefari dagokionez, bereziki gogoan
artzekoa da erri-aginte edo demokrazikera. Bestalde, erritar guz-
tiek berdin-berdin eskubide zuten politika-gaietan. Benetan bitxi
eta arrigarri gertatzen ziran bi ezaugarri oiek aldi aietarako, ba-
tez ere, beste lurralde geienetan jokabide ain garbirik etzalako.

XV’gn gizaldia ezkerokoan eskubideak bereganatzen eta agin-
taritzari, aurrena Erri-batzarrari, gero Batzar Nagusiari neurriak
artzen joan zan goi-mailla edo aundizkien taldea. Galtzen joan
zan erri-agintea.

XIX-gn gizaldiaren asieran 3si zan indartzen eta zabaltzen
Europa zear erriem desberdin n eta alde guzien berdintzaille
da Nazio berdin eta baterakoiaren iritzia.

Napoleonek gerrateak erri-batuen Estadu indartsua sortzeko
gogoa erne zuten. Bear onen gorri Italiak nabaitu zuan nabar-
men, Estadu txikietad sakabanatua. Edozeifiek menderatzen zuan.
.Erromako Inperioaren aunditasuna gogoan zualarik Estadu aundi
bat egiteko ametsari eutsi zion.

Irakin zion Frantziari ere aundinaiaren odolak. Berdintzaille
eta erdiratzaille biurtu zan. Mendean artu zituan erri guztietan

* joera berdifia azaldu zitzaion. Espafian bertan ere asmo oiek be-
rak nagusitu zitzaizkion.

1808-gn, Baionako Batzarrean, Espafiako errege izendatua izan
zan Jose Bonaparte. Batzar artan Nafarroa, Bizkaia, Gipuzkoa
eta Arabako Fueroen gora-beera aztertzea erabaki zan eta Na-
zioaren serbitzuan jartzea.

Fernando VII-ren garaitik asita Fueroak kendu arte efzuten
onik izan Kastillako erregeek.

Erri guztiek zuten erri-aginte edo demograzia antolaketa as-
paldienean. Beste erriekin bat da ortan gurea ere. Besteetan,
ordea, askoz leenago galdu zan. Euskalerrian, berriz, luzaro iraun
du, besteetan galdu ondoren ere.

Eta au da, ain zuzen ere, Fuskalerriko: gizartearen ezaugarri
berezia: geldiroago eta era desberdifiean aldatu zala kondaira
zear. Bere erarik zaarrenean gordetzen du Euskalerriko ipar-aldeak
eta aldirik luzeenean, iraupen onek berak kera bitxia erasten

diolarik.

Gainditu Egin Behar

Eman dezagun Arthur Rubinstein
pianista famatua. Pianoaren aurrean
exeri da, eta hasi bezin laster, pia-
no hari olerkia dario. Partituraren
joaldirik zailenetan, begiak hetsi, eta
arte hutsetik irten gabe joko du de-
na. Alegia: pianoa ez zaio burruka-
-leku bat, olerki-tresna bat baizik.
Rubinsteinek teknika-arazoak gaindi-
tu egin ditu arras, eta artista bi-
kain gisa mintzo zaigu pianoaren
bidez.

Eman dezagun orain pianista kas-
kar bat. Teknika aski ez izanik, zein
nota joko duen, eta nola asmatuko
duen, haren ‘kezka nagusia da. Oler-
kirik ez dago; eta eresirik ederre~
nean huts batek hondatuko du mu-
sika-giro osoa behin eta berriz, Pia-
nista hau teknikatik honuntz dago:
pianoa ifernu eta oztopo zaio orain-
dik. Ezin diteke has ere arterik egi-
ten, tresna erabilizen ez daki-ta. En-
tzuleak larri ere, eta buka dezan hi-
rrikan.

Bigarren hauxe da gure kasoa:
euskaldun idazleok bereziki, gure
hizkuntza sekula kultura-bide izan ez
delako, ez dugu tresna egokirik. Gau-
za ageria da oraindik ere ortogra-
fiari dagokionez, aditzari dagokio-
nez, beharrezko den teknika eta
nagusietasun  horretatik HONUNTZ
gaudela; eta burrukan ari garela gu-
re mintzaira nola gaitu ez dakigula-
rik. Gure kultura, horretara, kultura-
-aurrea da; gure kondaira, beste
maila batean, kondaira-aurrea den
bezala. Pianista kaskarren egoera da
gurea.

Hots, «teknika-aurre» aldi hits,
agor, eta negargarri horretatik irten
behar GORRIA dugu. Herri bat
ezin diteke betirako egon gramatika-

lari-zulo bihurturik: hori ez da inun
gertatu, eta ez gertatuko. Euskera
bakar bat behar dugu.

Euskera batu horren OINHARRI
TXIKI BAT Arantzazun ipifii zen
1968-an, Hori bera ere ez onhartzea
gure hizkuntzari eta gure herriari
EZPATA BAT sartzea da. Tresnata-
sunari dagozkion arazo aspergarri
hauetatik irten beharra dugu. TRES-
NA BAT BEHAR DUGU. Arren:
utz ditzagun arloteriak alde batera,
Hizkuntzalari ospatsu bat badugu,
Sorbonen erakasle: nor hoberik gu-
re hauzi TEKNIKOAK erabakitze-
ko, haren proposamenduak euskal-
tzaleen gehiengoak onhartu ditue-
larik?

Gure herriak mintzaira bat behar
du. Eta euskaldun idazleok ezer
ematen HASTEKO, gramatikakeria
eta sasi-jakintsukeria hauetatik atera
beharra dugu. Gure herriak liburuak
behar ditu: irakaskintzaz, arteaz,
kondairaz, literaturaz eta politikaz.
Euskal irratsaioak egiteko hizkera
bakar bat behar dugu, Hauen so-
rreran hasiko da gure kultura ma-
mitzen,

Konponbidea, beraz, ez da ez-iku-
sia egitea, eta orain arteko nahas-
pila beltzari eustea. Bidea besterik
da: gure hizkuntza zorroztutzea eta
osatzea, tresna eta mintzabide egoki
izan dezagun.

Eta, hau bai, tresna horretaz
idazle garen guziok ARRAS JABE-
TZEA. Bidea ez da, beste alde ho-
netatik ere, tresnaz axolarik ez iza-
tea; tresnaz ARRAS JABETUZ,
TRESNAREN ARAZOA GAINDI-
TZEA BAIZIK. Pianistak eta irudi-
gileak, artegintzarakoan, beren tek-

IKASTOLAK

Dionisio Amundaraini

Apirillaren bostean Zeruko Argian
zuk idatzitakoa dut gaur nik gai.

Umeen gorabeerak beti izan zaiz-
kit gogo-gogoko.

«Gure ikastolak zuzentzen ari di-
renen jorabideaks, diozu.

«Aspaldi ontan artikulu ugari ira-
kurri dugu -—diozu— ikastolaei bu-
ruz». «Prolema latza, diozunez. Eta
«entsegu» bat egin nai duzu. «Sin-
tesia» bat egiten lagundu nahi du-
zu. «Erregela» batzuek ere bear di-
tugu: «oinarizko erregelak». Eta
«orixe da gure artean garbi ikusten
ez deguna», diozu.

Nik ez nuke «ez degu» esango.
«Ez det garbi ikustens esango nuke.
Zuk garbi ikusi ez arren, garbi ikus-
ten duanen bat izan leike ta.

Gauzatxo batzuek argitu nai nituz-
ke zure artikuluari buruz.

Bi gauza nabari dirala diozu «ar-
tikuluetan eta jokabideak zuzentzen
ari diranen arteans:

a) «Anderefio nahiz maisu ba-
tzuei lepazintzailu Maoren irudia
ezartzen diotela, horiek ez dirala
euskal irakasle izateko gauza. Gu-
rasoak dutela itza ikastoletans.

Prolema bakarra beela jartzen de-
zu parrafo au. Nik iru ere ikusten
ditut.

— Maotarrak dirala edo.

— Euskal irakusle izateko ez dira-
la gauza.

— Gurasoak dutela itza ikasto-

{etan.

8.000 ume ba omen dira Gipuz-
koako ikastoletan eta au ezin leike
bertan bera utzi.

Argitu egin bear da.

b) Bigarren parrafoan segrega-
zio kontua esaten dezu. Beste er-
del eskoletako umeekin elkartasu-
na eten egin dala edo... ote dio-
zun nago. Bigarren oni ez diot in-
portantzirik ematen. Gure arteko

nika bereziez arras nagusitzen diren
bezala.

Zentzua galdu ez duten herriek ho-
rrela jokatu dute: oinharrietatik go-
ra, eta ez alderantziz edo nahaste-
borrastean.

Txekiarrak eta eslobakiarrak, esa-
te baterako, beren hizkuntzen bata-
suna erabaki ONDOREN, eraikitzen
HASI ziren; eta M. Kunderak dio-
nez, «notre peuple, durant le XIX-e
siecle, a dit consacrer tous ses ef-
forts @ jeter les bases premiéres de
sa culture, de I'enseignement secon-
daire & la rédaction d’'une encyclo-
pédie». Nola uka gu, oraindik ere,
adiuntza horretan garenik; eta tres-
na gabe (alegia, euskera baturik ga-
be) urrats hori bera egiterik ez dau-
kagula?

Problema bera dute arabez mintzo
diren herriek, Tuniziak esate bate-
rako; zeren-eta «l'arabe classique
avec ses déclinaisons est presque aus-
si éloigné de la langue parlée que
le frangais du latin» (Girod de
I'Ain). Halere, Tunizian arabe klasi-
koa da haien «arabe batua»; eta es-
kolako lek bi urte
ARABE BATU HORI EZ BESTE-
RIK baliatzen da Tuniziako irakas-
kintzan (frantsesaren hastapena HI-
RUGARREN ikastaroan hasten da,
beti ere arabe batua irakaspide na-
gusi geldituz). Burgiba ez da Nas-
ser edo Ben Araffa; eta halere bide
hori hartu du, nahiz askotan pro-
blema latzak agertu: bertako arabe-
raz mintzo diren tuniziarrak eskas
ibiltzen bait ziren hasieran arabe
klasikoan.

Nola onhar dezakegu oraindik,
isilik eta lotsatu gabe, pikutan, eta
behar eta errealidade guzien kontra,
azken bururaino beren seta buruga-
beei eustea erabaki duten sasi-jakin-
tsu harroxkoak? Noiz arte folklore-

keria eta tribalismoa gure artean
errespetagarri?
Isil  bitez. otoi, gure hizkuntza

DAGOENETIK TRESNA BALIA-
GARRI izan dedin nahi ez duten
zozoak eta zoroak. Aski eta larregi

dugu!
LARRESORO

gora-beerekin naiko {an ba’degula-
kotan nago.

—000—

Prolema auei erantzun naiean,
galdera batzuek egiten dituzu.

a) «Zirt edo zart garbi
daiteke prolema bat?s, diozu.

ahal

«Nola erakusteak ez ahal dara-
ma berarekin zer erakutsi, eta zer
erakusteak ez ahal darama berare-
kin nola erakutsi».

Bail Zirt edo zart, dogmatikeriz
alegia, ezin diteke gauzarik giza
artean bear bezela erabaki. Aurre-
raxeago diozun bezela «elkar-hiz-
ketaren dialektika» bear dugu; ez
«burrukaren dialektika».

Zer eta nola ezin ditezke oso-
-osorik bereizi. Orrexegatik diot,
gurasoak ezin dezatekela aurren
eziketa edozeifien eskuetan utzi;
ezin dutela alegia, bere-bere dituz-
ten aurren eziketa, beren eskueta-
tik utzi. Aurrari jantzia egiterakoan,
jostuna amak aukeratu oi du; ko-
forea, tela klasea, itxura bera ere
amak erabakitzen ditu. Nola egin,
teknika alegia, jostunari dagokio.

Gorputza jazterakoan ori, ta... en-
tendimentua jazterakoan...?

Ori esan nai izango zenduala uste
det zure parrafotxo ortan. Ederki.

d) «Anderefio nahiz maisu sa-
hiestu ahal daitezke», diozu.

Jostunarekin bezela: amak auke-
ratutako jantzia egiten ez ba'du an-
derefioak...

e) «Zirt edo zart prolema au?
Ego dixi batekin? Ez —diozu— el-
karhizketa batekin baiziks.

Oso diozu ederki. Eta... bateren
batek zirt edo zart erabaki nai izan
aal du prolema au? Ego dixi bate-

kin? Jakitea konbeni litzake au:
dogmatikeriz ia leporafio eginda
gaude ta.

f) «Mundua morroitu naiean da-
billen diruaren indarra ez ahal da
ageri zabal-zabal?» diozu.

Zabal-zabal ageri ba'da, ez gal-
detu. «Orela da» esan eta kito.
Nolaz diozu diruaren indarra? Nik
ezin det ori garbi ikusi. Begiak
lausotuta edo... nik. Baifia gertaera
txiki bat datorkit burura: Bein la-
gunarte batean «masoia zer dek?»
galdetu zuan batek. «Nik esango
diat» erantzun zion beste batek.
«Ori Pernando Amezketarrarena,
dek. Ipui guziak izan ala ez izan
Pernandorenak  dituk  Gipuzkoan.
Eta... masoia ere orixe dek: peka-
tu guzien -jabea». Eta... diruaren
indarra ez ote emen orrelako zer-
bait?

«Nun da —diozu— Batikano il
gnaren irekitasuna?»

Au ere Pernandorena bezela ez

ARPIDE SARIA:

Barruan ... ... ... 215 pezeta
Korreo  batasu-
netako errietan. 265 pezeta
Atzerrietako bes-
te errietan ... ... 285 pezeta
Aldez Aurrez galdetu.
Salmentan (Ale
bakoitza) ... ... 5 pezeta

ote da? Batikano bigarrena ia-ia
saltsa guzietako perrejil egin zaigu.

Zure galderak auek dira:
—Maotarrak dira ala ez?

—Euskal-irakasle izateko

gauza
dira ala ez?

—Gurasoek dute itza ala ez?
Galdera auei erantzun bear zaie.

«Gazteriaren gogorkeria, gure go-
gorkeri ta nagusikeritik ote darion
nagos, diozu aurreraxeago.

Maotarrak dira ala ez? Euskal
irakasle izateko gauza dira ala ez?
Gurasoek dute itza ala ez?

«Elkar-hizketaren dialektika-bidea
gazteriari ematen ez ba'diogu, zer-
tan arritu giza-mailen burrukaren
dialektika bidea delako teoriara jo-
tzen ba'dus.

Zer esan nai dezu or? kastole-
tako anderefio ta maisuek giza-
-mailen burrukaren dialektika bide-
tik jo dutela? Ori derizkiot zure
itzetatik. Ori garbi jakitea ‘konbeni
da. Gaizki egiten dutenik ez diot
nik. Baifa gurasoek eskubide osoa
dute bide ori ez nai izateko. Eta
ori orrela bada, gurasoak beren
kezka ta ardura izatea arrazoizko
gauza da.

Baifia nik... leengoa orain ere.
Au ez da gaurko auzia.

—Maotarrak bai ala ez?...

- Aurreraxeago:

«Historiaren zear izan dituen kru-
zadak, erlijio gudak eta nagusike-
tiak aski ditu elizak bere ~bizkar
gains.

Arrazoi oso-0soa.
«Gaudium et spes; elkar-hizketa-
ri buruzko enziklika bat; ba dakigu

kristau ez diranei buruz ez dezake-
gula joka lehen bezelas.

Bai oso ederki. Oso ere.
Baifia...
—Maotarrak dira ala ez?

—Euskal-irakasle izateko

dira ala ez?

gauza

—Gurasoek dute itza ala ez?

. Zuk azkenean diozuna diot nik
ere: Mintza gaitezen gutxiago erli-
jioaz, eta bizi dezagun ‘egizago.

BARRUTIA

BATASUNA
'BEHAR?

Bai, oso ere behar. Ba ote
hori ukatuko duen euskaldu-
nik? Nolako batasuna, ordea?
Nork tajututakoa? Guztiok
buruzagi eta jauntxo izateko
sortuak dirudigu herri hone-
tan; inor goratzeko baino
eraxteko iaioago; euskera ba-
tu bakarra ez baizik zortzi
edo hamar euskera batu as-
matzeko gai. Bide bakarra
dugu, beraz, euskera batu ba-
karra sortzeko. Guztion itzala
eta begirune duen maixuari
jarraitu; inork inoiz jakin
duen euskararik gehien da-
kienari men egin; harrokeriak
eta jauntxokeriak zokoratuz,
maixu horren inguruan guztiok
multzoka bildu.

PATX! ALTUNA






